
GOUVÈNÈ CUOMO ANONSE ACHÈVMAN TOWNHOMES NAN DISTRI ISTORIK FRUIT BUFFALO  

Pwojè a bay bon jan kalite lojman abòdab pou rezidan yo nan pati lès la 

 

Gouvènè Andrew M. Cuomo jodia te anonse achèvman 49 nouvo townhomes sou pwopriyete yo ki 

toupre kanpis Medikal Niagara Buffalo. Pwojè Kòporasyon Devlopman Kominotè St. John Fruit Belt $15 

milyon dola gen ladan 17 bilding ki gen ladan de, twa ak kat chanm enèji efikas townhomes, pou lwaye. 

Pwopriyete yo te konstwi avèk menm estetik istorik ki egziste nan pwopriyete yo nan zòn lan, pèmèt yo 

melanje avèk katye pati lès la. Lwaye pa mwa pou townhomes yo pral $500 pou inite de chanm akouche, 

$550 pou inite twa chanm a kouche ak $600 pou inite kat chanm a kouche, plis sèvis piblik yo. Twa inite 

yo te konstwi spesyalman pou rezidan yo ki gen pwoblèm mobilite ak pou moun yo ki gen difikilte vizyon 

ak antandanman. 

 

“Pwojè sa a pral bay bon jan kalite kay abòdab pou fanmi yo nan pati lès la, konplete kanpis Medikal 

Buffalo Niagara epi sèvi kòm yon katalizè pou envestisman nan katye Fruit Belt,” te deklare Gouvènè 

Cuomo. “Sa a se yon lòt egzanp de renesans kontinyèl nan rejyon sa a ak yon lòt rezon poukisa Buffalo 

se vrèman yon vil ki an mouvman.” 

 

“Eta New York fyè pou l yon lidè sou pwojè eksepsyonèl sa a. Fanmi yo nan eta bezwen bon jan kalite 

lojman abòdab, e sa pral rann li disponib ansanm avèk kontriksyon fondasyon pou kwasans ekonomik 

adisyonèl,” te deklare Gouvènè Robert J. Duffy. “Sou lidèchip Gouvènè Cuomo nap finalman wè l pote 

fwi nan pati lès Buffalo, chanje peyizaj rejyon an epi pote opòtinite nan katye sa yo pou plis 

envestisman.” 

 

Komisyonè / PDG New York State Homes & Community Renewal Darryl C. Towns te deklare, “Gouvènè 

Cuomo te angaje pou renove Buffalo avèk yon inisyativ $1 milya dola pou ranfòse ekonomi rejyonal la. 

Envestisman Eta nan Town homes St. John ap pote lojman abòdab nan kominote a, devlope travay e li 

pral ankouraje plis envestisman nan Fruit Belt. Mwen rejwenn pou m konplimante Pastè Chapman paske 

li te bati yon pi bon kominote avèk opòtinite enpòtan ki pral benefisye moun yo, fanmi ak yon katye.” 

 

Minis Michael Chapman, Pastè / PDG Kòporasyon Devopman Kominote St. John Fruit Belt te deklare, 

“Nou apresye sipò Gouvènè a ak New York State Homes and Community Renewal pou 49 townhomes 

yo, yon pwojè $15 milyon dola. Achèvman pwojè sa a se kontinyasyon pwojè devlopman Kòporasyon 

Kominotè $500 milyon nan pati lès la.”  

Rezidan Townhome Chris Bonilla te deklare, “Anvan yo te deplase nan 132 Mulberry Street, pitit mwen 

yo avèk mwen tap viv nan yon ti apatman, twa chanm, ki te bezwen anpil reparasyon. Mwen toujou vle 

bay fanmi m yon pi bon kote pou yo viv. Demenaje ale nan townhomes St.Jones non sèlman te ban 

mwen ansanm avèk pitit mwen yo yon bèl kote pou viv, men sa a se pwochen pi bon bagay pou posede 

pwòp kay nou. Deplasman sa a te fè fanmi nou kontan anpil.” 

 

Chak kay gen yon pyès devan ak pakin stasyonman ki sitiye pa dèyè, ansanm avèk sistèm mekanik enèji 

efikas ak peyizaj. Twa nan bilding yo se inite yonsèl etaj ki aksesib pou moun ki andikape. Grasa yon 

pwogram devlopman mendèv lokal, pwojè a te atenn objektif 60 pousan patisipasyon minoritè, sa ki gen 

ladan fòmasyon pou rezidan yo ki an chomaj nan katye Fruit Belt pou travay ki an demann yo.  

 

Finansman federal yo, ki te distribye pa Eta New York, sa ki te totalize $12.4 milyon dola pou pwojè a, 

gen ladan $10 milyon pou kredi taks lojman revni fèb Division of Homes and Community Renewal ak 

$2.4 milyon nan finansman atravè pwogram Kay Eta New York. Vil Buffalo te bay tou $2.75 milyon nan 

fon HOME.  

 

Konpayi yo ki te patisipe nan pwojè a tou se:  

• Key Community Development Corporation, ki te bay apeprè $9.2 milyon dola nan ekite 

envestisman prive.  

• Stratford Capital Group, ki se sendikatè pou pwojè a. 

• M&T Bank, ki te bay finansman pou konstriksyon an.  

• Konpayi Konstriksyon Lamparelli ak SLR Contracting ak Service Company, yo toulède se 

kontraktè jeneral pwojè a nan Buffalo.  

• Foit-Albert Associates Buffalo te bay konsepsyon achitekti pou twonhomes yo. 

• Hodgson Russ, LLP se konseye jiridik pwojè a. 

• Oxford Consulting Inc. se konsiltan devlopman ki egalman responsab pou asire fonksyon efikas 

pou pwochen 30-50 ane yo. 

 

Modènizasyon Kay ak Kominote (HCR) Eta New York gen ladan tout gwo ajans modènizasyon lojman ak 

kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt. 

Pwogram kredi lojman pou revni fèb bay rediksyon yon dola-pou-yon dola nan responsabilite taks revni 

federal pou pwopriyetè pwojè yo ki devlope lojman lwaye ki sèvi fanmi ki gen revni fèb yo ki gen revni 

jiska 60% nan revni mwayèn zòn lan. 

 

Pwogram HOME Eta New York la se yon alokasyon ki finanse federalman pou elaji òf lojman abòdab. 

Finansman HOME se yon varyete aktivite lojman abòdab enkli nouvo konstriksyon, 

reyabilitasyon/prezèvasyon, renovasyon kay ak asistans pou achte kay ki te antreprann pa minisipalite 

ak òganizasyon non-profi yo ki sèvi kòm administratè lokal pwogram lan. 

 

Depite Brian Higgins te deklare, “Pwojè sa a reprezante yon rapwochman federal, eta, vil la ak resous 

kominotè yo pou bati yon katye. Travay Kòporasyon Devlopman Kominotè St. John pou bay fanmi yo 

opòtinite ak yon kote pou yo rele lakay yo anbrase misyon ‘renmne pwochen ou’.” 

 

Majistra Buffalo Byron Brown, te fè remake ke li te atribye $2.75 milyon nan fon HOME vil la pou pwojè 

sa a, te deklare, “Pwojè Townhomes $15.3 milyon dola Kòporasyon Devlopman Kominotè St. John Fruit 

Belt nan katye Fruit Belt Buffalo se plis pase bòn nouvèl, kreye travay ak opòtinite lojman abòdab pou 

anpil gason ak fi kap travay san relach ki travay sou kanpis Medikal Buffalo Niagara ak nan tout Buffalo. 

Mwen remèsye Gouvènè Andrew Cuomo ak lòt patnè yo pou angajman kontinyèl yo nan transfòmasyon 

katye istorik sa nan amelyore kalite lavi pou rezidan yo epi remete moun yo nan travay.” 

 

Senatè Eta Mark Grisanti te deklare, “Achèvman pwojè sa a bay pi bon egzanp nan patenarya eta ak 

lokal – rajenisman, revitalizasyon ak re-envestisman ak kominote kap parèt la yon gayan. Sa a se ankò 

yon lòt blòk konstriksyon nan aparisyon zòn lan.” 

 

Senatè Eta Tim Kennedy te deklare, “Achèvman townhomes sa yo vle di plis rezidan Buffalo pral gen 

aksè a bon jan kalite kay abòdab ke nenpòt fanmi te kapab fyèman rele lakay yo. Mwen vle ofri 

remèsiman m a Gouvènè Andrew Cuomo pou sipò l nan pwojè enpòtan sa a, ak Pastè Michael Chapman 

dèske yo te fè bèl vizyon sa tounen reyalite. Nouvo kay sa yo se yon chanjman strateji pou katye a, e 

map rete tann pou m wè plis pwogrè ankò nan yon avni ki pa twò lwen.”  

 

Manm asanble Crystal Peoples-Stokes te deklare, “Lè gouvènman ak òganizasyon kominotè yo travay 

ansanm se yon viktwa. Nouvo town homes yo pral pote lojman enèji efikas a bon mache nan kè istorik 

Fruit Belt. Pwojè a te acheve avèk siksè devlopman mendèv pou kominote a. Mwen aplodi òganizasyon 

kominotè yo paske yo te vini ansanm epi reponn a bezwen Fruit Belt yo.” 

 

Egzekitif Konte Mark Poloncarz te deklare, “Nouvo town homes sa yo bay enèji efikas ak lojman ki 

atreyan estetikman isit la nan youn nan katye nou yo ki pi ansyen. Fruit Belt ap antreprann chanjman 

kòm kanpis Medikal la ap kontinye grandi, e grasa Kòporasyon Devlopman St. John Fruit Belt, ak patnè 

nou yo nan gouvènman chanjman sa yo ap pote nouvo chanjman kontanporen nan kad kwasans sa.” 

###  

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 

 

 

We Work for the People  

Performance * Integrity * Pride  

 


